
Létzebuerg, den 2. Dezember 2021
Har President,

esou wéi d'Chambersreglement et virgesdit, bieden ech lech, dés parlamentaresch Fro un den Har
Verkéiersminister weiderzeleeden.

A senger rezenter Antwert op déi parlamentaresch Fro Nummer 5131 vun der honorabeler
Deputéierte  Madamm Myriam Cecchetti huet den H&r Minister gedntwert, datt
d'Erweiderungs- a Moderniséierungsaarbechte vun der Gare Beetebuerg, déi mat enger Rei
weidere Bauprojeten am Eisebunnsverkéier, notamment dem Bau vun der separater TGVs-
Linn vun der Stat op Beetebuerg anhierginn, net am ursprénglechen Delai kénnen ofgeschloss
ginn. No der zentraler Gare vun der Stat Létzebuerg, stellt Beetebuerg dat wichtegst Dréikraiz
am Létzebuerger Eisebunnsverkéier duer, souwuel fir den nationalen an internationale
Persounentransport, wéi och fir de Gidderverkéier.

An deem Zesummenhang géif ech dem Har Verkéiersminister gar dés Froe stellen:

1) Féiert d'Verzégerung op der Gare Beetebuerg och zu Verzégerungen op anere
Baustellen am Beraich vum nationalen Eisebunnsnetz? Wa jo, wéi eng sinn dat?

2) Bis wéini muss d'Létzebuerger Regierung den internationale Partnerinstitutiounen,
déi fir d'Reguléierung an d'Koordinatioun vun de grenziwwerschreidende
Fuerpldng zousténneg sinn, d'Detailer zu den neien Aschrankungen op a ronderém
d'Gare Beetebuerg fir d'Z&it vun de Bauaarbechten, matdeelen? Kénnen dés Delaie
respektéiert ginn?

3) Kann den Har Minister matdeelen, op scho gewosst ass, op dés Verzégerungen
Auswierkungen op d'Erreechbarkeet vum Beetebuerger Logistik Zenter iwwert
d’'Schinn wéerten hunn a wa jo, wéi eng?

4) Kann den Har Minister matdeelen, op scho gewosst ass, wéi eng Auswierkungen
dés Verzogerung op den nationalen an internationale Persounentransport am
Allgemengen an de Beruffsverkéier op der Eisebunn am Besonneschen huet a wéi
eng Kompensatiounsmoossnamen aktuell geplangt sinn?

Mat déiwem Respekt,

Jeff Engelen
Deputéierten

